
Ni yw Estyn.

Rydyn ni’n edrych ar ba mor dda mae ysgolion a lleoedd
eraill ar gyfer dysgu yn perfformio ledled Cymru. Ein é
gwaith ni yw gwneud yn siwr fod plant a phobl ifanc yn
dysgu mewn ffordd ddiogel, hapus a defnyddiol. Rydyn
ni’n ymweld ag ysgolion, meithrinfeydd, colegau a
-

lleoedd hyfforddiant i weld beth sy’n mynd yn dda a beth
allai fod yn well.

Pan rydyn ni’n ymweld, rydyn ni’n siarad ag athrawon a
dysgwyr, yn gwylio gwersi ac yn edrych ar waith. Ar 6l ein
hymweliad, rydyn ni’n ysgrifennu adroddiad sy’n dweud
beth mae’r ysgol yn ei wneud yn dda a sut gallai wella.
Mae hyn yn helpu ysgolion i wneud dysgu yn well i bawb.

§\ ‘
Mae ein henw, Estyn, yn golygu “estyn allan”. Dyna beth <
rydyn ni’n ceisio’i wneud - estyn allan i wella addysg ym
7 mhob rhan o Gymru.
Rydyn ni’n annibynnol, sy’n golygu nad ydyn ni’n
gweithio i unrhyw ysgol na chyngor. Mae hyn yn ein /
helpu i roi cyngor teg a gonest. Rydyn ni hefyd yn

rhannu’r hyn rydyn ni’n ei ddarganfod gyda Llywodraeth G

Cymru i’'w helpu i wneud penderfyniadau da ar gyfer
addysg.

Ein prif nod yw sicrhau bod pob dysgwr yng
Nghymru yn cael y cyfleoedd gorau i ddysgu,
tyfu a llwyddo.

Mae eich ysgol yn lle croesawgar a
chyfeillgar lle mae staff yn gweithio'n
galed i sicrhau eich bod yn teimlo'n
ddiogel, yn hapus ac yn barod i ddysgu.
Mae eich pennaeth, yr athrawon a'r staff

yn helpu pawb i fod yn gwrtais ac yn
barchus. Oherwydd hyn, rydych yn
—

ymddwyn yn dda iawn ac yn dangos gofal

tuag at eich ffrindiau ac oedolion.

Mae llawer ohonoch yn mwynhau eich

dysgu ac yn gwerthfawrogi'r

gweithgareddau diddorol sy'n cael eu ‘
cynllunio ar eich cyfer.

Mae'r staff yn eich adnabod yn dda iawn t
ac yn rhoi cymorth gwerthfawr i chi pan

fydd angen help ychwanegol arnoch. Mae

hyn yn helpu llawer ohonoch, gan

gynnwys disgyblion sydd angen

cefnogaeth bellach, i wneud cynnydd

cadarn yn eich dysgu.

Rydych yn datblygu medrau darllen ac /
ysgrifennu cadarn yn y Gymraeg a'r G
Saesneg. Erbyn i chi adael yr ysgol, mae

llawer ohonoch yn darllen yn hyderus ac

yn ysgrifennu'n fedrus ar gyfer gwahanol ‘
bwrpasau.

Mae'r staff yn eich helpu i ddatblygu eich
medrau mathemateg a digidol yn dda

trwy weithgareddau difyr a phrofiadau go
iawn yn eich cymuned.

Mae'r amgylchedd dysgu allanol yn
gryfder yn eich ysgol. Rydych yn cael
llawer o gyfleoedd buddiol i ddatblygu

eich medrau corfforol ac i ddysgu yn yr
awyr agored, er enghraifft yn ystod
—

gweithgareddau chwaraeon a nofio.

Mae eich athrawon yn gofyn cwestiynau

da ac yn rhoi adborth defnyddiol i'ch

helpu i wella eich gwaith a datblygu eich

syniadau. ‘
Rydych yn cael cyfleoedd gwerthfawr i

ddysgu am wahanol grefyddau, :
diwylliannau a safbwyntiau. Mae hyn yn

eich helpu i ddatblygu'n ddinasyddion

parchus a gofalgar.

Mae’r gwahanol bwyllgorau disgyblion yn

rhoi cyfleoedd pwysig i chi ddatblygu

medrau arwain a helpu i wella bywyd yr

ysgol. Mae aelodau'r cyngor ysgol wedi /
helpu i greu'r Hafan Heddwch fel lle tawel G
I'ch ffrindiau ymlacio a myfyrio.

Mae'r staff yn eich annog i wneud eich

gorau, ond nid yw'r gwaith bob amser yn ‘

ddigon heriol i'r ychydig iawn ohonoch
sy n gallu gweithio ar lefel uwch.

e Mewn llawer o weithgareddau, mae
oedolion yn eich helpu'n ofalus iawn. Er
hyn, nid ydych bob amser yn cael digon o

gyfleoedd i wneud penderfyniadau
: annibynnol am beth rydych eisiau ei

defnyddio’'r Gymraeg yn fwy rheolaidd yn
: eich helpu i ddatblygu mwy o hyder wrth

ddysgu neu sut i gyflwyno eich gwaith.

e Rydych yn defnyddio'r Gymraeg yn dda
yn eich gwersi, ond nid ydych bob amser
yn siarad Cymraeg yn naturiol gyda'ch
ffrindiau wrth chwarae a dysgu. Bydd

gyfathrebu.

